
TAHRIR HAY’ATI:

07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodji, professor;

Mavlanov Uktam Maxmasabirovich - tarix fanlari
doktori, professor;

Xazratkulov Abror - tarix fanlari doktori, dotsent;

Tursunov Ravshan Normuratovich - tarix fanlari
doktori;

Xolikulov Axmadjon Boymahammatovich - tarix
fanlari doktori;

Gabrielyan Sofya Ivanovna - tarix fanlari doktori,
dotsent;

Saidov Sarvar Atabullo o‘g'li - katta ilmiy xodim,
Imom Termiziy xalqaro ilmiy-tadqiqot markazi,
ilmiy tadgiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor;

Nasirxodjayeva Dilafruz Sabitxanovna - iqtisodiyot
fanlari doktori, professor;

Ostonokulov Azamat Abdukarimovich - igtisodiyot
fanlari doktori, professor;

Arabov Nurali Uralovich - iqtisodiyot fanlari doktori,
professor;

Xudoyqulov Sadirdin Karimovich - iqtisodiyot
fanlari doktori, dotsent;

Azizov Sherzod O'ktamovich - iqtisodiyot fanlari
doktori, dotsent;

Xojayev Azizxon Saidaloxonovich - iqtisodiyot
fanlari doktori, dotsent

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b,;

Shakarov Qulmat Ashirovich - iqtisodiyot fanlari
nomzodi, dotsent,;

Jabborova Charos Aminovna - iqtisodiyot fanlari
bo‘yicha falsafa doktori (PhD).

09.00.00- FALSAFA FANLARI:

Hakimov Nazar Hakimovich - falsafa fanlari doktori,
professor;

Yaxshilikov Jo‘raboy - falsafa fanlari doktori,
professor;

G‘aybullayev Otabek Muhammadiyevich - falsafa
fanlari doktori, professor;

Saidova Kamola Uskanbayevna - falsafa fanlari
doktori;

Hoshimxonov Mo‘min - falsafa fanlari doktori,
dotsent;

O‘roqova Oysuluv Jamoliddinovna - falsafa fanlari
doktori, dotsent;

Nosirxodjayeva Gulnora Abdukaxxarovna - falsafa
fanlari nomzodi, dotsent;

Turdiyev Bexruz Sobirovich - falsafa fanlari doktori
(DSc), Professor.

10.00.00- FILOLOGIYA FANLARI:

Axmedov Oybek Saporbayevich - filologiya fanlari
doktori, professor;

Ko‘chimov Shuxrat Norgqizilovich - filologiya fanlari
doktori, dotsent;

Hasanov Shavkat Ahadovich - filologiya fanlari
doktori, professor;

Baxronova Dilrabo Keldiyorovna - filologiya fanlari
doktori, professor;

Mirsanov G‘aybullo Qulmurodovich - filologiya
fanlari doktori, professor;

Salaxutdinova Musharraf Isamutdinovna - filologiya
fanlari nomzodi, dotsent;

Kuchkarov Raxman Urmanovich - filologiya fanlari
nomzodi, dotsent v/b;

Yunusov Mansur Abdullayevich - filologiya fanlari
nomzodi;

Saidov Ulugbek Aripovich - filologiya fanlari
nomzodi, dotsent;

Qodirova Mugaddas Tog‘ayevna - filologiya fanlari
nomzodi, dotsent.



12.00.00- YURIDIK FANLAR:

Axmedshayeva Mavlyuda Axatovna - yuridik fanlar
doktori, professor;

Muxitdinova Firyuza Abdurashidovna - yuridik
fanlar doktori, professor;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat ko‘rsatgan yurist;

Hamroqulov Bahodir Mamasharifovich - yuridik
fanlar doktori, professor v.b.,;

Zulfiqgorov Sherzod Xurramovich - yuridik fanlar
doktori, professor;

Xayitov Xushvaqt Saparbayevich - yuridik fanlar
doktori, professor;

Asadov Shavkat G‘aybullayevich - yuridik fanlar
doktori, dotsent;

Ergashev lkrom Abdurasulovich - yuridik fanlari
doktori, professor;

Utemuratov Maxmut Ajimuratovich - yuridik fanlar
nomzodi, professor;

Saydullayev Shaxzod Alixanovich - yuridik fanlar
nomzodi, professor;

Hakimov Komil Baxtiyarovich - yuridik fanlar
doktori, dotsent;

Yusupov Sardorbek Baxodirovich - yuridik fanlar
doktori, professor;

Amirov Zafar Aktamovich - yuridik fanlar doktori
(PhD);

Jorayev Sherzod Yuldashevich - yuridik fanlar
nomzodi, dotsent;

Babadjanov Atabek Davronbekovich - yuridik fanlar
nomzodi, professor;

Normatov Bekzod Akrom o‘gli — yuridik fanlar
bo‘yicha falsafa doktori;

Rahmatov Elyor Jumaboyevich — yuridik fanlar
nomzodi;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor;

Ibragimova Gulnora Xavazmatovna - pedagogika
fanlari doktori, professor;

Zakirova Feruza Maxmudovna - pedagogika fanlari
doktori;

Kayumova Nasiba Ashurovna - pedagogika fanlari
doktori, professor;

Taylanova Shoxida Zayniyevna - pedagogika fanlari

doktori, dotsent;
Jumaniyozova Muhayyo Tojiyevna - pedagogika
fanlari doktori, dotsent;

Ibraximov Sanjar Urunbayevich - pedagogika fanlari
doktori;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD);

Bobomurotova Latofat Elmurodovna — pedagogika
fanlari bo‘yicha falsafa doktori (PhD).

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni qayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi
kafedrasi mudiri;
Atabayeva Nargis Batirovna - psixologiya fanlari
doktori, dotsent;

Shamshetova Anjim Karamaddinovna - psixologiya
fanlari doktori, dotsent;

Qodirov Obid Safarovich - psixologiya fanlari doktori
(PhD).

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar

doktori, dotsent, O‘zbekiston milliy universiteti
kafedra mudiri.

NORMATIV-HUQUQIY HUJJATLAR IJROSINI TA’'MINLASHNING XORIJIY
MODELLARI VA MILLIY AMALIYOT UCHUN XULOSALAR

Yakubov Mirzaxid Turabayevich,

mustagqil izlanuvchisi

Annotatsiya. Ushbu maqolada normativ-huquqiy hujjatlar ijrosini ta’'minlashning xorijiy modellari qiyosiy-
huquqiy tahlil asosida o‘rganiladi. Xususan, Qozog‘iston, Rossiya, Belarus, Armaniston va Qirg‘iziston tajribasi
misolida Prezident va Hukumat hujjatlari ijrosi ustidan nazorat qilishning institutsional mexanizmlari, ijro
intizomi, monitoring tizimi va mas’uliyat choralari tahlil gilinadi. Shuningdek, ijro nazoratining huquqiy siyosatni
amalga oshirishdagi o‘rni va ahamiyati yoritiladi. Tadgiqot natijasida normativ-huquqiy hujjatlar ijrosini samarali
ta’'minlash bo‘yicha milliy amaliyotni takomillashtirishga qaratilgan xulosalar va takliflar ishlab chigilgan. Maqola
davlat boshqaruvida huqugqiy tartib va qonun ustuvorligini ta’'minlash masalalariga bag‘ishlangan.

Kalit so‘zlar: normativ-huquqiy hujjat, ijro nazorati, huquqiy siyosat, Prezident hujjatlari, ijro intizomi,
monitoring, davlat boshqaruvi, giyosiy-huquqiy tahlil, institutsional mexanizm.

DOI: https://doi.org/10.47390/SPR1342V613Y2026N47

Kirish. Huquqiy davlatni barpo etish va samarali davlat boshqaruvini ta’minlash
jarayonida normativ-huqugqiy hujjatlarning to‘liq, o'z vaqtida hamda sifatli ijrosini ta’'minlash
alohida strategik ahamiyat kasb etadi. Normativ-huquqiy hujjat qabul qilinishi huquqiy
siyosatni amalga oshirishning dastlabki bosqichi hisoblanadi. Uning mazmun-mohiyati amalda
ro‘yobga chiqishi esa, samarali ijro mexanizmi, aniq institutsional tuzilma va tizimli nazorat
orqgali ta’'minlanadi. Shu ma’noda, ijro nazorati instituti davlat irodasining amaliy ifodasi, qonun
ustuvorligining kafolati va davlat organlari faoliyati samaradorligining muhim ko‘rsatkichi
sifatida namoyon bo‘ladi.

Zamonaviy sharoitda normativ-huquqiy hujjatlar ijrosini ta’'minlash masalasi fagat ichki
boshqaruv muammosi emas, balki strategik rivojlanish, investitsiyaviy jozibadorlik va
jamiyatda huqugqiy ishonchni mustahkamlash omili sifatida ham ahamiyat kasb etmoqda. Turli
davlatlarda ijro intizomini ta’'minlashga qaratilgan o‘ziga xos tashkiliy-huquqiy modellar
shakllangan bo‘lib, ularda markazlashgan nazorat organlari, raqamli monitoring tizimlari va
mas'uliyat mexanizmlari joriy etilgan.

Xorijiy tajribani giyosiy-huquqiy tahlil qilish milliy amaliyotni takomillashtirish, ijro
nazorati samaradorligini oshirish hamda huquqiy siyosatni izchil va natijaviy amalga oshirish
nuqtai nazaridan muhim ilmiy va amaliy ahamiyatga ega. Mazkur maqola aynan shu vazifalarni
hal etishga qaratilgan.

Tadqiqot metodologiyasi. Mazkur tadqiqotda normativ-huquqiy hujjatlar ijrosini
ta’'minlashning xorijiy modellarini o‘rganish va milliy amaliyot uchun xulosalar ishlab chigish
magqgsadida kompleks ilmiy yondashuv qo‘llanildi. Tadqiqotning metodologik asosini huquqiy
hodisalarni tizimli, qiyosiy va tahliliy o‘rganish tamoyillari tashkil etadi.

Ishda avvalo qiyosiy-huquqiy metoddan foydalanilib, Qozog‘iston, Rossiya, Belarus,
Armaniston va Qirg‘iziston davlatlarida normativ-huquqiy hujjatlar ijrosini ta’'minlashning
institutsional mexanizmlari tahlil qilindi. Ushbu davlatlarda Prezident va Hukumat hujjatlari
ijjrosini nazorat qilishga oid huquqiy baza, vakolatli organlar faoliyati, ijro intizomi va
mas’uliyat choralari o‘zaro taqqoslandi.

Shuningdek, formal-yuridik metod asosida normativ-huqugqiy hujjatlar mazmuni, ularda
belgilangan nazorat mexanizmlari va huquqiy normalarning o‘zaro bog‘ligligi o‘rganildi. Tizimli
tahlil usuli orqali ijro nazorati institutining davlat boshqaruvi tizimidagi o‘rni va funksiyalari
aniqlandi. l[lmiy umumlashtirish va induksiya-deduksiya usullari esa, xorijiy tajribadan milliy
amaliyot uchun amaliy xulosalar chigarish imkonini berdi.

Tadgiqot jarayonida huquqiy siyosat konsepsiyasi doirasida ijro mexanizmining
ahamiyati ilmiy-nazariy jihatdan asoslandi hamda uni takomillashtirish bo‘yicha takliflar ishlab
chiqildi.

Muhokama va asosiy natijalar. Normativ-huquqiy hujjatlarning ijro etilishi huquqiy
siyosatni amalga oshirishining instrumenti bo‘lib, aynan ijro etish orqali normativ-huquqiy
hujjat qog‘ozdan hayotga ko‘chadi va huquq ijodkori unga loyiha vaqtida mujassam etgan
magqsad amalga oshiriladi.

Bugungi kunda nafagat mamlakatimizda, balki xorijiy davlatlarda ham normativ-
huquqiy hujjatlarning samarali, to‘laqonli va o‘z vaqtida ijrosini ta’'minlash, shu jumladan,
normativ-huquqiy hujjatlarning ijrosi ustidan ta’sirchan nazorat o‘rnatish masalalari
siyosatning eng ustuvor vazifalaridan biri bo‘lib qolmoqda.

Ushbu vazifa turli davlatlarda har xil yo‘llar bilan ta’minlanadi. Masalan, Belarus va
Armaniston respublikalarida normativ-huquqiy hujjatlar ijrosini ta’'minlash markaziy
moliyaviy nazorat organiga yuklatilgan bo‘lsa, Qozog'iston, Qirg‘iziston, Rossiya
Federatsiyasida esa Hukumat va Prezident Administratsiyasi ushbu masalaga mas’ul
hisoblanadi.

Xususan, Qozog‘iston Respublikasida Prezident hujjatlari ijrosi ustidan nazoratni
quyidagilar amalga oshiradi:

1) Prezident Administratsiyasi - Hukumat, markaziy va mahalliy ijroiya organlari,
bevosita Prezidentga bo‘ysunadigan va hisobdor bo‘lgan davlat organlari va boshqa organ va
tashkilotlarga nisbatan;

2) Hukumat - markaziy va mahalliy ijroiya organlari, boshqa organ va tashkilotlarga
nisbatan;

3) markaziy va mabhalliy ijroiya organlari - o‘zlariga bo‘ysunadigan tashkilotlar va
mansabdor shaxslarga nisbatan.

Prezident hujjatlarini amalga oshirish va yakuniy natijalari ustidan nazorat Prezident
Administratsiyasi tomonidan tegishli davlat organlari va tashkilotlariga rejali va rejadan
tashqari tekshiruvlar o‘tkazish orqali ham amalga oshiriladi. Tekshirishlar zarur axborotni
talab qilib olish, mansabdor shaxsni axborot olish maqgsadida chaqirtirish, avtomatlashtirilgan
ma’'lumotlar bazalari (axborot tizimlari)dan zarur axborotni olish; reviziya, hujjatlarni
tekshirishning boshqa shakllari va qonunchilikka zid bo‘lmagan boshqga usullar yordamida
amalga oshiriladi.

Qozog'iston Respublikasi Prezidentining 2008-yil 11-martdagi 552-son Farmoni bilan
tasdiglangan Qozog‘iston Respublikasi Prezidenti Administratsiyasi to‘grisidagi nizomga
ko‘ra [1], Qozog'iston Respublikasi Prezidenti Administratsiyasi Prezident vakolatlarini amalga
oshirishni ta’'minlash uchun bajaradigan funksiyalardan biri bu - davlat organlari tomonidan
davlat siyosati amalga oshirilishi, Prezident hujjatlari va topshiriqlari ijrosi ustidan, shu
jumladan, tekshiruvlar o‘tkazish orqali nazoratni amalga oshiradi.

Shu bilan birga, Administratsiya rahbari Prezident hujjatlari ijrosi va ularga rioya
etilishi, Prezident topshiriglari ijrosi ustidan nazorat o‘rnatish bo‘yicha faoliyatni
muvofiglashtirib boradi.

Administratsiya rahbari o‘rinbosari, Prezident yordamchilari va Prezident
Kanselyariyasi rahbarining asosiy vazifalaridan biri sifatida ham Prezident hujjatlari va
topshiriqlari ijrosini tashkil etish nazarda tutilgan. Shuningdek, Prezident Administratsiyasi
tarkibiy bo‘linmalari rahbarlari zimmasiga ham o‘z yo‘nalishlarida Prezident hujjatlari va
topshiriqlari ijrosini tashkil etish belgilab qo‘yilgan.

Prezident Administratsiyasining Umumiy bo‘limi ham Prezident hujjatlari ijrosini
ta’'minlashda muhim vazifani bajaradi. Xususan, Umumiy bo‘lim Prezident farmonlarining
monitoringini amalga oshiradi; Prezident hujjatlarining ijrosini nazorat qiladi; Prezident
va Administratsiya rahbarini Prezident hujjatlari ijrosi haqida xabardor qiladi; Prezident
hujjatlari markaziy va mahalliy davlat organlari tomonidan bajarilishi sifatini baholash
natijalari bo‘yicha ekspert xulosasini tayyorlaydi.

Prezident hujjatlari va topshiriqglari ijrosi va ijro intizomi masalalari tizimli ravishda,
lekin har oyda kamida bir marotaba Hukumat apparat yig'‘ilishida markaziy va mahalliy ijroiya
organlari rahbarlari ishtirokida ijro etilmaslik xavfini aniglash va barvaqt bartaraf etish
choralarini ko‘rgan holda muhokama qilinadi.

Qozog‘iston Respublikasida Prezident hujjatlarini to‘liq, oz vaqtida va sifatli ijrosini
ta’'minlashda davlat organlarining rahbar o‘rinbosarlari alohida o‘rin tutadi. Xususan, ushbu
mansabdor shaxslar oz yo‘nalishi bo‘yicha Prezident hujjatlari kelib tushgach, uch kun
muddatda uni ijro bosqichlarini gamrab olgan rejani ishlab chiqadi, mehnat va boshqa zarur
resurslarni belgilaydi, tegishli so‘rov va xatlarni yuboradi; mas’ul xodim va mansabdor
shaxslarning asosiy yo‘nalishlarni va yondashuvlarni ishlab chigish uchun ishchi hamkorligini

ta’'minlaydi; tizimli ravishda ichki oralig nazoratni va topshiriq ijrosi bo‘yicha monitoringni
ta’'minlaydi.

Prezident hujjatlari va topshiriglari ularda ko‘rsatilgan muddatlarda ijro etilishi lozim.
Basharti, hujjatning o‘zida uni ijro etish muddati ko‘rsatilmagan bo‘lsa, mazkur hujjatni ijro
etish muddati Prezident Administratsiyasi tomonidan belgilanadi.

Prezident hujjatlari va topshiriqlari ijrosi quyidagi muddatlarda ta’'minlanishi lozim:

1) “o‘ta shoshilinch” - 3 ish kunida, “shoshilinch”, “zudlik bilan” - o‘n kungacha
muddatga;

2) gisqa muddatli - o‘n kundan bir oy muddatga;

3) o‘rta muddatli - bir oydan olti oy muddatga;

4) uzoq muddatli - olti oydan ko‘p muddatga.

Prezident Administratsiyasiga Prezident hujjatlari va topshiriqglari ijrosi natijalari
bo‘yicha axborot taqdim etish muddatlarini buzishga yo‘l qo‘ygan mansabdor shaxslarga
nisbatan intizomiy javobgarlik choralarini qo‘llash masalasi ko‘rib chiqiladi.

Kompleks va idoralararo xususiyatga ega va ijro muddati olti oydan ziyod bo‘lgan
Prezident hujjatlarini ijro etish ikki va undan ortiq davlat organlari zimmasiga yuklatilgan
bo‘lsa, ular tomonidan 10 ish kuni ichida tashkiliy chora-tadbirlar rejasi (yo‘l xaritasi) ishlab
chiqgiladi va tasdiqlanadi.

Tashkiliy chora-tadbirlar rejasi bevosita Prezidentga bo‘ysunuvchi va hisobdor bo‘lgan
yoxud boshqa Hukumat tuzilmasiga kirmaydigan markaziy davlat organi tomonidan
tayyorlanganda, basharti, unda Hukumat vakolatiga taalluqli tadbirlar mavjud bo‘lsa, u ushbu
tashkilotning birinchi rahbari tomonidan Bosh vazir bilan kelishilgandan so‘ng tasdiqlanadi.

Basharti, ishlab chigaruvchisi boshqa markaziy davlat organi bo‘lgan tashkiliy chora-
tadbirlar rejasi idoralararo xususiyatga ega bo‘lsa, u tegishli Bosh vazir o‘rinbosari yoki
Hukumat apparati rahbari tomonidan tasdiglanadi.

Hukumat ijrochisi etib belgilangan Prezident hujjatlarini ijro etish bo‘yicha tashkiliy
chora-tadbirlar rejasi bajarilishini muvofiglashtirish tegishli Bosh vazir o‘rinbosari zimmasiga
yuklatiladi.

Prezident hujjatlarining to‘liq, oz vaqtida va sifatli ijro etilishini nazorat qilish quyidagi
yo‘llar bilan amalga oshiriladi:

1) kelgusida salbiy oqgibatlarga olib kelishi mumkin bo‘lgan rejali ko‘rsatkichlardan
og'ishga yo‘l qo‘ymaslik magsadida hujjatning ijro holatini davriy monitoring qilish, shu
jumladan, loyiha boshqaruvi, onlayn-servislar, video-servislar va boshqalar orqali;

2) zarur rasmiy axborotni elektron hujjat almashinuvi tizimi orqali talab qilib olish;

3) ijro haqidagi hisobot va ma’ruzalarni eshitish va muhokama qilish;

4) reviziya va hujjatlarni tekshirishning boshqa shakllari;

5) joyiga chiqqan holda tekshiruv o‘tkazish;

6) qonunchilikka zid bo‘lmagan boshqa usullar.

Prezident Administratsiyasi rahbari har yil yakuni bo‘yicha Davlat rahbariga Prezident
hujjatlari va topshiriqlari ijrosi ustidan nazorat qilish natijalari va holati hamda Prezidentning
saylovoldi dasturi va umummilliy chora-tadbirlar bajarilishi holati to‘g‘risida axborot beradi.

Qozog'istonda Prezident farmonlari ijrosi ulardagi qarama-qarshiliklar, takrorlanishlar,
bo‘shliglar, samarasiz amalga oshirilayotgan, eskirgan va korrupsiyaviy normalarni aniqlash va
prognoz qilish, tahlil, samaradorligini baholash magsadida monitoring qilinishi belgilangan.

Farmonlar monitoringi uni ishlab chiqqgan davlat organlari tomonidan doimiy asosda yuritiladi.
Prezident Administratsiyasi tomonidan tayyorlangan farmonlar monitoringi ularni bevosita
ishlab chiggan Administratsiyaning tarkibiy bo‘linmalari tomonidan amalga oshiriladi.

Davlat organlari monitoring natijalari bo‘yicha ma’lumotni, zarur hollarda esa, tegishli
farmonlarga o‘zgartirish va qo‘shimchalar kiritish to‘g'risidagi takliflarni tegishli yil 31-
dekabrga qadar Prezident Administratsiyasiga kiritadi.

Ta’kidlash lozimki, Qozog'iston Respublikasining 2023-yil 4-dekabrdagi Farmoni bilan
Qozog'iston Respublikasi Prezidentining hujjatlari va topshiriglari bilan ishlash hamda
ularning ijrosi ustidan nazoratni amalga oshirish, farmonlarni monitoring qilish Qoidalariga
o‘zgartirishlar kiritildi. Ushbu tuzatishlarga ko‘ra, Prezident hujjatlarini ishlab chiqishda
kutilayotgan aniq natija va samaradorlik, ijro etish muddatlarining realligi, iqtisodiy
samaradorlik va resurslar bilan ta’'minlanganlik inobatga olinishi lozim.

Rossiya Federatsiyasida ham Prezident hujjatlarini ijro etish muhim ahamiyatga ega.
Rossiya Federatsiyasi Prezidenti hujjatlarini ijro etish bosqichida mazkur hujjatlarning ijrosi
bevosita mas’ul ijrochilar tomonidan tashkil etiladi.

Rossiya Federatsiyasi Prezidenti hujjatlarini belgilangan muddatlarda ijrosini
ta’'minlashga to‘sqinlik giluvchi holatlar aniglansa, ijrochi bu haqda belgilangan muddatning
kamida yarmi o‘tmasidan oldin davlat boshligi nomiga ijro muddatini to‘g'rilash bo‘yicha
topshirigni o'z muddatini bajarishning imkonsizligi sabablarini va ularning ijrosini ta’'minlash
bo‘yicha aniq chora-tadbirlarni hamda ijro muddatini uzaytirish bo‘yicha taklifni ko‘rsatgan
holda axborot kiritishi lozim bo‘ladi.

[jro muddati uch martadan ko‘p uzaytirilgan topshiriglar ijrosini yana uzaytirish
masalasi Rossiya Federatsiyasi Prezidenti tomonidan qabul qilinadi. Bunda Prezident
Administratsiyasi tomonidan ijrochi tomonidan ijro muddatini uzaytirishning maqsadga
muvofiqligi haqida taklif tayyorlanadi.

Rossiya Federatsiyasida belgilangan tartibga ko‘ra, Prezident hujjati yoki topshirig'i
ijrosi bo‘yicha belgilangan muddatlarda Prezident nomiga tegishli hujjat yoki topshirigning
ijrosi yuzasidan aniq natijalar ko‘rsatilgan axborot xatini kiritishi zarur. Basharti hujjatda yoki
topshiriqda bir nechta ijrochilar ko‘rsatilgan bo‘lsa, hujjat yoki topshiriq ijrosi bo‘yicha birinchi
ko‘rsatilgan ijrochi hujjat yoki topshiriq ijrosi bo‘yicha axborot xatini tayyorlaydi va kiritadi.
Bunda u hujjat yoki topshiriq ijrosi bo‘yicha axborotni 0z vaqtida taqdim etish uchun javobgar
hisoblanadi.

Basharti hujjat yoki topshiriqning ijrosi natijasi bo‘yicha parlamentga qonun loyihasi
kiritilsa yoxud Prezident yoki Hukumat qarori gabul qilinsa, unda axborot xati o‘rniga
Prezident Nazorat boshqarmasiga hujjat ijro etilganligi haqidagi axborot kiritiladi.

Prezident nomiga kiritilgan axborot xatlari Administratsiya rahbari tomonidan
belgilangan tartibda ko‘rib chiqiladi va Davlat rahbariga axborot beriladi.

Prezident hujjatlari va topshiriqlari ijrosi ustidan nazorat Administratsiya tomonidan
uning rahbari tomonidan belgilangan tartibda amalga oshiriladi. Shu bilan birga
Administratsiya rahbari, Prezident yordamchisi - Nazorat boshqarmasi boshligi Davlat
rahbarini muntazam ravishda uning hujjatlari va topshiriglari ijrosi haqida xabardor qilib
boradi, shuningdek, ijro intizomi buzilishiga yo‘l qo‘ygan aybdor mansabdor shaxslarni
javobgarlikka tortish haqida taklif kiritadi.

Nazorat boshqarmasi ijro hokimiyati organlari va tashkilotlar tomonidan qonunlar,
Prezident farmonlari (xususan, Prezident vakolatlariga, shu jumladan, inson va fugarolarning
huquq va erkinliklarini ta’'minlashga taalluqli masalalar bo‘yicha), farmoyishlari va boshqa
qarorlari, topshiriqlari ijrosini nazorat qiladi va tekshiradi; Prezidentning har yili parlamentga
murojaatlarini amalga oshirishni nazorat qiladi; tekshiruv natijalari bo‘yicha Prezidentni
xabardor qiladi va ular asosida aniglangan huqugbuzarliklarni bartaraf etish va oldini olish
bo‘yicha takliflar tayyorlaydi.

Rossiya Federatsiyasi Prezidentining 2011-yil 28-martdagi “Rossiya Federatsiyasi
Prezidentining topshiriq va ko‘rsatmalari ijrosini tashkil etishni takomillashtirish bo‘yicha
chora-tadbirlar to‘g'risida”gi 352-sonli Farmoniga muvofiq [2], Prezidentning topshiriq va
ko‘rsatmalari 1 kun muddatda ro‘yxatdan o‘tkaziladi, ijrochilari va ularni bajarish muddatlari
belgilanadi. Topshiriq va ko‘rsatmalar ijro muddati quyidagicha belgilanadi: topshiriq va
ko‘rsatmalarda belgilangan muddatlarda; “shoshilinch”, “zudlik bilan” bajarilishi belgilangan
topshiriq va ko‘rsatmalar - 3 kunlik muddatda; “tezkor” bajarilishi belgilangan topshiriq va
ko‘rsatmalar - 10 kunlik muddatda; ijro muddati belgilanmagan topshiriq va ko‘rsatmalar - 1
oylik muddatda; “doimiy” bajarilishi belgilangan topshiriq va ko‘rsatmalar - keyingi hisobot
yilining 20-yanvariga qadar; “har oy” yoki “har chorakda” bajarilishi belgilangan topshiriq va
ko‘rsatmalar - hisobot oyi yoki choragidan keyingi oy yoki chorakning 20 sanasigacha bo‘lgan
muddatda (5-band).

Rossiya Federatsiyasi Prezidentining topshiriq va ko‘rsatmalari ijrosini tashkil etish
uchun mas’ul ijrochi tomonidan ularni bajarish bo‘yicha chora-tadbirlar rejasi ishlab chiqiladi
va tegishli tashkilot rahbari tomonidan tasdiglanadi, zarur hollarda ishchi guruhlar tashkil
etiladi.

Basharti hujjatning ijrosini ta’'minlash asosiy ijrochi yoki ham-ijrochining vakolatlari
doirasidan chetga chiqsa, ularga asosiy ijrochini o‘zgartirish yoki qo‘shimcha ham-ijrochilarni
ham jalb etish yuzasidan taklif kiritish huquqi beriladi [3].

Shu bilan birga Rossiya Federatsiyasi Prezidentining federal okrugdagi vakolatli
vakillari instituti faoliyat ko‘rsatadi. Xususan, 2020-yil 11-avgustdagi “Rossiya Federatsiyasi
Prezidentining federal okrugdagi vakolatli vakillari to‘g'risida”’gi Nizomga ko‘ra, ular ham
tegishli hududda qonunchilik hujjatlari ijrosini tashkil etish jarayonida ishtirok etadi. Xususan,
ular tegishli hududda davlat hokimiyati organlari qarorlari ijrosi ustidan nazoratni tashkil
giladi; qonunlar, farmonlar, farmoyish, ko‘rsatma va topshiriqlar, davlat dasturlari ijrosi
ustidan nazoratni tashkil etadi; qonun, farmon, farmoyish, topshiriq va ko‘rsatmalar ijrosini
tekshirishni tashkil etishda Nazorat boshqarmasi va prokuratura organlari bilan hamkorlik
qgiladi.

Rossiya Federatsiyasi Prezidentining federal okrugdagi vakolatli vakillari davlat
hokimiyati organlaridan, mahalliy hokimiyat organlaridan zarur materiallarni so‘rash va olish;
davlat organlari ma’'lumotlar bazasidan foydalanish; o‘z vakolati doirasida Prezident farmon va
farmoyishlari va federal dasturlar ijrosini tekshiradi; Nazorat boshqarmasi, zarur hollarda esa,
boshga davlat organlari va ularning hududiy bo‘linmalari vakillarini tekshirish o‘tkazishga jalb
qiladi.

Armaniston Respublikasida 2018-yil 23-martda “Davlat nazorat xizmati to‘g‘risida”gi
Qonun qabul qgilingan [4]. Qonunga ko‘ra, Davlat nazorat xizmati davlat boshqaruvi organlari

va davlat muassasalarida Hukumat qarorlari ijrosi ustidan nazoratni amalga oshiradi hamda
uning natijalari asosida zarur chora-tadbirlarni amalga oshirish bo‘yicha takliflar kiritadi.

Davlat nazorat xizmati O‘zbekistondagi Hisob palatasiga o‘xshash bo‘lib, u Bosh vazir
bilan kelishgan holda nafaqgat moliyaviy masalalarni, balki normativ-huquqiy hujjatlar ijrosi
bo‘yicha ham o‘rganishni amalga oshiradi
(5-modda). Normativ-huquqiy hujjatlar ijrosini o‘rganish joyiga chiqggan holda ham,
o‘rganishga taallugli materiallarni talab qilib olgan holda ham amalga oshirilishi mumkin.
O‘rganish natijalari Bosh vazirga axborot ko‘rinishida taqdim etiladi hamda u keyinchalik u yoki
bu normativ-huquqiy hujjatni qo‘llash bo‘yicha topshirigga asos bo‘lishi mumkin.

Belarus Respublikasida esa, 1996-yil 5-dekabrda tuzilgan Davlat nazorat qo‘mitasi
faoliyat ko‘rsatib, u to‘g'ridan to‘g'ri Prezidentga bo‘ysunadi. Ushbu qo‘mita ham
O‘zbekistondagi Hisob palatasiga o‘xshash bo‘lib, moliyaviy masalalar bilan bir gatorda
Parlament, Prezident va Hukumat qarorlari ijrosini ham nazorat giladi.

Belarus Respublikasi Prezidentining 2008-yil 27-noyabrdagi 647-sonli Farmoni bilan
tasdiglangan Davlat nazorat qo‘mitasi to‘grisidagi nizomga muvofiq, Qo‘mitaning asosiy
vakolatlari sirasiga quyidagilar ko‘rsatilgan: muassasa va fugarolardan ma’lumotlarni so‘rash
va olish; muassasalar ma’lumotlaridan bepul foydalanish; tekshiruvlarga huquqni muhofaza
qiluvchi va nazorat organlari mutaxassislarini jalb qilish; Prezidentni uning qarorlarida
nazarda tutilgan topshiriqlar bajarilmaganligi haqida xabardor qilish [5].

Qirg‘iziston Respublikasida Prezident Administratsiyasi rahbarining 2023-yil
31-martdagi 116-sonli farmoyishi bilan Qirg‘iziston Respublikasi Prezidenti va
Administratsiyasi Vazirlar Mahkamasining qarorlari ijrosi ustidan nazorat qilish boshqarmasi
to‘grisidagi nizom tasdiqlangan.

Unga ko‘ra boshgarma quyidagi vazifa va funksiyalarni amalga oshiradi:

- gonunlar, Prezident hujjatlarining o'z vaqtida va to‘liq ijro etilishini ta’'minlaydi,
boshqga nazorat hujjatlari lozim darajada ko‘rib chiqilishini ta’'minlaydi;

- davlat organlari tomonidan qonunlar, parlament, Prezident va Hukumat hujjatlari,
umummilliy loyihalar, Prezidentning Qirg‘iziston xalqiga yillik murojaatnomasi o'z vaqtida va
to‘liq ijro etilishi ustidan tegishli tekshiruvlarni o‘tkazish orqali nazoratni amalga oshiradi;

- Prezidentni tekshiruv natijalari hagida xabardor qiladi va shu asosda aniqlangan ijro
intizomi buzilishini bartaraf etish bo‘yicha takliflar ishlab chiqadi;

- davlat organlarida ijro intizomi holati to‘grisida, qonunchilik hujjatlari ijrosini
ta'minlashda kamchilikka yo‘l qo‘ygan mansabdor shaxslarga nisbatan intizomiy ta’sir
choralari qo‘llash bo‘yicha xulosa va takliflarni qamrab olgan axborot-tahliliy ma’lumot
tayyorlaydi va Prezidentga kiritadi;

- gonunlar, parlament, Prezident va Hukumat hujjatlarining lozim darajada ijro
etilmaganligi fakti, bu boradagi aniqlangan huqugbuzarliklarni bartaraf etish bo‘yicha choralar
ko‘radi;

- tegishli organlar rahbarlari tomonidan qonun, parlament, Prezident va Hukumat
hujjatlarini lozim darajada ijro etilishini ta’'minlamagan mansabdor shaxslarga nisbatan
intizomiy choralar qo‘llanilishi ustidan belgilangan tartibda nazoratni ta’'minlaydji;

- Prezident hujjatlari ijrosini nazoratdan olish va muddatini uzaytirish bo‘yicha takliflar
tayyorlaydi;

- har yarim yil va yil yakuni bo‘yicha hujjatlar ijrosini nazorat qilish bo‘yicha hujjatlar
almashinuvi tahlilini o‘tkazadji;

- nazoratda bo‘lgan hujjatlarning elektron ma’lumotlar bazasini yuritadi.

Boshgarma qonunchilik hujjatlari ijrosini ta'minlash sohasida quyidagi vakolatlarga ega:
1) ijro etuvchi davlat hokimiyati organlari, mahalliy davlat hokimiyati organlarida qonunlar,
parlament, Prezident va Hukumat qarorlari ijrosi bo‘yicha tekshiruvlarni tashkil etadi va
o‘tkazadi; 2) davlat organlari va tashkilotlarda qonunlar, parlament, Prezident va Hukumat
qarorlari ijrosi ustidan nazoratni amalga oshirish maqgsadida maxsus komissiya va ishchi
guruhlar tashkil etish tashabbusi bilan chiqadi; 3) qonunlar, parlament, Prezident va Hukumat
qarorlarini lozim darajada ijro etmaganlik uchun ijro etuvchi davlat hokimiyati organlari
mansabdor shaxslarini intizomiy javobgarlikka tortish, egallab turgan lavozimidan ozod etish
bo‘yicha Prezidentga taklif kiritadi va boshqalar.

Tojikiston Respublikasida qonunchilik hujjatlari ijrosi ustidan nazoratni tashkil
etishda Prezident apparati muhim rol o‘ynaydi. Xususan, Tojikiston Respublikasi Prezidentning
2014-yil 17-martdagi 181-sonli Farmoni bilan tasdiglangan Tojikiston Respublikasi Prezidenti
ijro apparati to‘g'risidagi nizomga ko‘ra [6], Prezident apparatining asosiy vazifalaridan biri
sifatida qonunlar, boshga normativ-huquqiy hujjatlar, Prezident topshiriqlari ijrosini
tekshirish va nazorat qilish hamda ularning bajarilishi jarayonida haqida ma’lumot taqdim
etish; Prezident normativ-huquqiy hujjatlari bajarilishi ustidan nazorat qilish nazarda tutilgan.

Xulosa. Olib borilgan qiyosiy-huquqiy tahlil shuni ko‘rsatadiki, normativ-huquqiy
hujjatlar ijrosini ta’minlash zamonaviy davlat boshqaruvining ajralmas tarkibiy qismi
hisoblanadi. Qozog‘iston, Rossiya, Belarus, Armaniston va Qirg‘iziston tajribasi ijro nazorati
instituti markazlashgan tashkiliy tuzilma, doimiy monitoring, tahliliy baholash va shaxsiy
mas’uliyat mexanizmlari orqali samarali amalga oshirilishini namoyon etadi. Xususan, ijro
intizomini baholash, normativ hujjatlarning amaliy samaradorligini monitoring qilish, elektron
ma’lumotlar bazasini yuritish va oliy darajada qaror qabul qilish uchun tahliliy axborot
tayyorlash amaliyoti muhim ahamiyat kasb etadi.

Tadqgiqot natijalari normativ-huquqiy hujjatlar ijrosini ta’'minlash faqat nazorat
funksiyasi emas, balki huquqiy siyosatni amalga oshirishning institutsional mexanizmi ekanini
tasdiqlaydi. Milliy amaliyotni takomillashtirish nuqtai nazaridan ijro monitoringi tizimini
ragamlashtirish, samaradorlikni baholash mezonlarini aniq belgilash, mas’uliyat
mexanizmlarini kuchaytirish hamda tahliliy-tadqiqot funksiyasini rivojlantirish maqsadga
muvofiq hisoblanadi. Shu orqali davlat qarorlarining hayotiyligi, gonun ustuvorligi va davlat
boshgaruvi samaradorligini ta’'minlashga erishish mumkin.

